ԱՄՓՈՓԱԹԵՐԹ

«ՊԵՏԱԿԱՆ ԿԵՆՍԱԹՈՇԱԿՆԵՐԻ ՄԱՍԻՆ ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ, «ՊԵՏԱԿԱՆ ՆՊԱՍՏՆԵՐԻ ՄԱՍԻՆ ՕՐԵՆՔՈՒՄ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ ՕՐԵՆՔՆԵՐԻ ՆԱԽԱԳԾԵՐԻ ՓԱԹԵԹԻ ԿԱՊԱԿՑՈՒԹՅԱՄԲ ՇԱՀԱԳՐԳԻՌ ՆԱԽԱՐԱՐՈՒԹՅՈՒՆՆԵՐԻ ԱՌԱՐԿՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ 

	1. Պաշտպանության նախարարություն
	07.11.2023
ՊՆ/510/7009-2023

	2023 թվականի նոյեմբերի 7-ի Ձեր N ՆՄ/ԱԳ-1-4/27755-2023 գրության առնչությամբ հայտնում եմ, որ «Պետական կենսաթոշակների մասին» օրենքում փոփոխություններ և լրացումներ կատարելու մասին» և «Պետական նպաստների մասին» օրենքում լրացումներ կատարելու մասին» ՀՀ օրենքների նախագծերի փաթեթի վերաբերյալ դիտողություններ և առաջարկություններ չունենք:
	Ընդունվել է ի գիտություն։

	2. ՀՀ մարդու իրավունքների պաշտպան 
	08.11.2023
01/13.1/4358-2023

	Ի պատասխան Ձեր՝ 2023 թվականի նոյեմբեր 6-ի թիվ ՆՄ/ԱԳ-1-4/27755-2023 գրության՝ տեղեկացնում եմ, որ ««Պետական կենսաթոշակների մասին օրենքում փոփոխություններ և լրացումներ կատարելու մասին, ««Պետական նպաստների մասին օրենքում լրացումներ կատարելու մասին օրենքների նախագծերի փաթեթի վերաբերյալ նկատառումներ չկան:
	Ընդունվել է ի գիտություն։

	3. Արդարադատության նախարարություն
	07.11.2023
/10.0.1/47484-2023

	Ի պատասխան Ձեր՝ 2023 թվականի նոյեմբերի 6-ի թիվ ՆՄ/ԱԳ-1-4/27755-2023 գրության՝ հայտնում եմ, որ Արդարադատության նախարարությունն ուսումնասիրել է «Պետական կենսաթոշակների մասին» օրենքում փոփոխություններ և լրացումներ կատարելու մասին» և «Պետական նպաստների մասին» օրենքում լրացումներ կատարելու մասին» օրենքի նախագծերը (այսուհետ՝ Նախագծեր), որոնց վերաբերյալ ներկայացվում են հետևյալ առաջարկությունները և դիտարկումները. 
	

	1. Հաշվի առնելով, որ «Պետական կենսաթոշակների մասին» օրենքում փոփոխություններ և լրացումներ կատարելու մասին» օրենքի նախագծով (այսուհետ՝ Նախագիծ) նախատեսվում է միայն մեկ փոփոխություն՝ առաջարկվում է Նախագծի վերնագրում «փոփոխություններ» բառը փոխարինել «փոփոխություն» բառով:
	Ընդունվել է ի գիտություն։
Նախագծի լրամշակված տարբերակում փոփոխություն կատարելու անհրաժեշտություն չկա։

	2. Նախագծի 1-ին հոդվածում «ՀՕ-243-Ն» բառերից հետո առաջարկվում է լրացնել «օրենքի» բառը, «7-րդ հոդվածի 1-ի» բառերը փոխարինել «7-րդ հոդվածի 1-ին մասի» բառերով: Նույն հոդվածի 1-ին մասից առաջարկվում է հանել «1-ին մասի» բառերը, ինչպես նաև 2-րդ մասը վերաձևակերպել հետևյալ կերպ՝ «3-րդ պարբերությունից հետո լրացնել հետևյալ բովանդակությամբ նոր պարբերություն.»:
	Առաջարկությունն ընդունվել է։
Նախագծի 1-ին հոդվածը խմբագրվել է՝ հաշվի առնելով առաջարկությունները։

	Միևնույն ժամանակ, Նախագծի 3-րդ հոդվածի «Օրենքի 33-րդ հոդվածը» բառերից հետո անհրաժեշտ է հանել «հետո» բառը, իսկ 5-րդ հոդվածի 1-ին մասը պետք է ձևակերպել հետևյալ խմբագրությամբ՝ «1-ին մասից հետո լրացնել հետևյալ բովանդակությամբ 1.1-ին մաս.»:
	Առաջարկությունն ընդունվել է։
Նախագծի 3-րդ և  5-րդ (լրամշակված նախագծի 6-րդ և 7-րդ) հոդվածներում կատարվել են համապատասխան փոփոխությունները։


	3. «Պետական նպաստների մասին» օրենքում լրացումներ կատարելու մասին» օրենքի 1-ին հոդվածով սահմավում է, որ փախստականի կարգավիճակ ունեցող՝ չաշխատող անձին մայրության նպաստ նշանակվում է Կառավարության սահմանած ժամկետներում դիմելու դեպքում, իսկ 2-րդ հոդվածով սահմանվում է, որ փախստականի կարգավիճակ ունեցող՝ չաշխատող անձին մայրության նպաստ նշանակվում է Կառավարության սահմանած փաստաթղթերի հիման վրա: 
Այս մասով հարկ է նշել, որ նշված ձևակերպումների անորոշ լինելու արդյունքում անհասկանալի է, թե Կառավարության կողմից պետք է ընդունվի(են) քննարկվող հարցերը կարգավորող նոր ենթաօրենսդրական իրավական ակտ(եր), թե ոչ: Միայն նախագծի 4-րդ հոդվածով սահմանված իրավակարգավորումից կարելի է եզրակացնել, որ նախագծի ընդունման արդյունքում անհրաժեշտություն է լինելու ընդունել դրանից բխող ենթաօրենսդրական իրավական ակտ: Հետևաբար, եթե նախագծի 1-ին և 2-րդ հոդվածով սահմանված իրավակարգավորումների հիման վրա նախատեսվում է ընդունել Կառավարության որոշում, հարկ է նկատել, որ նշված հոդվածներով սահմանվող իրավակարգավորումները Կառավարության որոշում ընդունելու համար չեն կարող դիտարկվել որպես պատշաճ լիազորող նորմեր, քանի որ Սահմանադրության 6-րդ հոդվածի 2-րդ մասի համաձայն՝ Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր: Լիազորող նորմերը պետք է համապատասխանեն իրավական որոշակիության սկզբունքին: 
Հիմք ընդունելով վերոգրյալը՝ առաջարկվում է վերանայել քննարկվող հոդվածներով սահմանված իրավակարգավորումների բովանդակությունը՝ դրանցում առավել հստակ նշելով, որ համապատասխան ժամկետները և փաստաթղթերը սահմանվում են Կառավարության որոշմամբ:
	Առաջարկությունն ընդունվել է։
Նախագծի 1-ին և 2-րդ հոդվածները խմբագրվել են՝ հստակ նշելով Կառավարության լիազորությունները։

	4. Նախագծերի հիմնավորման համաձայն՝ առաջարկվող կարգավորումները միտված են փախստականի կարգավիճակ ունեցող անձանց առանձնացնել որպես կենսաթոշակի իրավունք ունեցող առանձին խումբ, հստակեցնելու համար նրա կենսաթոշակի իրավունքը, միաժամանակ կարգավորումների նպատակն է Լեռնային Ղարաբաղից բռնի տեղահանված անձանց կենսաթոշակի, մայրության նպաստի (չաշխատող անձին նշանակվող) իրավունքի իրացման ընթացակարգերի հստակեցումը: Այս առումով, հետագա տարընկալումներից խուսափելու նպատակով, լրացուցիչ պարզաբանման կարիք ունի այն հարցը, թե արդյո՞ք առաջարկվող լրացուցիչ երաշխիքները ժամանակավոր պաշտպանության տակ վերցված և փախստական ճանաչված Լեռնային Ղարաբաղից բռնի տեղահանված անձանցից զատ տարածվելու են փախստականի կարգավիճակ ունեցող բոլոր այլ անձանց վրա՝ անկախ Հայաստանի Հանրապետությունում ապաստան ստացած լինելու հանգամանքից: Մասնավորապես, «Պետական կենսաթոշակների մասին» օրենքում փոփոխություններ և լրացումներ կատարելու մասին օրենքի նախագծի 1-ին հոդվածի 2-րդ մասով առաջարկվում է սահմանել, որ փախստականի կարգավիճակ ունեցող անձը կենսաթոշակի իրավունք ունի փախստականի կարգավիճակ ունենալու ամբողջ ժամանակահատվածում:
Այս առումով առկա է նաև հակասություն «Փախստականների և ապաստանի մասին» օրենքի 23-րդ հոդվածի 1-ին մասի հետ, որի համաձայն՝ Հայաստանի Հանրապետության տարածքում ապաստան ստացած փախստականներն ունեն, ի թիվս այլնի, Հայաստանի Հանրապետության օրենսդրությամբ սահմանված կենսաթոշակային ապահովության իրավունք:
Առաջարկվող կարգավորումների համատեքստում ստացվում է, որ փախստականի կարգավիճակ ստացած անձը (այդ թվում այն անձը, ով տվյալ կարգավիճակը ձեռք է բերել այլ պետությունում) կենսաթոշակի իրավունք է ստանում ՀՀ-ում՝ անկախ իրեն փախստական ճանաչած երկրում կենսաթոշակի իրավունքից օգտվելու հանգամանքից, ինչը ժամանակավոր պաշտպանության տակ վերցված և փախստական ճանաչված Լեռնային Ղարաբաղից բռնի տեղահանված անձանցից զատ այլ դեպքերում կարող է խնդրահարույց լինել:
	Առաջարկությունն ընդունվել է։
Նախագծի 1-ին հոդվածից հանվել է Օրենքի 7-րդ հոդվածի 3-րդ պարբերությունից հետո լրացվող  պարբերությունը։

	Միևնույն ժամանակ, հայտնում եմ, որ Նախագծերը «Նորմատիվ իրավական ակտերի մասին» օրենքի 6-րդ հոդվածով նախատեսված կարգով պետական-իրավական փորձաքննության ներկայացնելու դեպքում ԱՆ իրավական ակտերի փորձաքննության գործակալության կողմից դրանց վերաբերյալ կտրամադրվի փորձագիտական եզրակացություն:
	Ընդունվել է ի գիտություն։

	4. Ազգային անվատանգության ծառայություն
	07.11.2023 
11/1656

	«Պետական կենսաթոշակների մասին» օրենքում փոփոխություններ և լրացումներ կատարելու մասին» և «Պետական նպաստների մասին» օրենքում լրացումներ կատարելու մասին» օրենքների նախագծերի վերաբերյալ առաջարկություններ չկան:
	Ընդունվել է ի գիտություն։

	5. Կենտրոնական բանկ
	08.11.2023
15.4-07/906-23

	         Հայտնում ենք Ձեզ, որ «Պետական կենսաթոշակների մասին» օրենքում փոփոխություններ և լրացումներ կատարելու մասին և «Պետական նպաստների մասին» օրենքում լրացումներ կատարելու մասին օրենքների նախագծերի վերաբերյալ Հայաստանի Հանրապետության կենտրոնական բանկն առաջարկություններ և դիտողություններ չունի:
	Ընդունվել է ի գիտություն։

	6. Ներքին գործերի նախարարություն
	Ստացվել է աշխատանքային կարգով

	 «Պետական կենսաթոշակների մասին» օրենքում փոփոխություններ և լրացումներ կատարելու մասին և «Պետական նպաստների մասին» օրենքում լրացումներ կատարելու մասին օրենքների նախագծերի վերաբերյալ առաջարկություններ և դիտողություններ չկան։

	7. Արտաքին գործերի նախարարություն
	Ստացվել է աշխատանքային կարգով։

	Ի պատասխան ՀՀ աշխատանքի և սոցիալական հարցերի նախարարության՝ ս․․թ․ նոյեմբերի 6-ի թիվ N ՆՄ/ԱԳ-1-4/27790-2023 գրության՝ հայտնում ենք, որ ՀՀ ԱԳ նախարարությունը դիտողություններ կամ առաջարկություններ չունի «Պետական կենսաթոշակների մասին» օրենքում փոփոխություններ և լրացումներ կատարելու մասին» և «Պետական նպաստների մասին» օրենքում լրացումներ կատարելու մասին» ՀՀ օրենքների նախագծերի առնչությամբ:
	



